
Erthygl Synthesis
Pa leoliad perfformio yw’r mwyaf poblogaidd? Tŷ Opera Sydney ynteu Canolfan y Mileniwm Cymru?
Canolfan celfyddydau a pherfformio yw Canolfan y Mileniwm Cymru, ac mae wedi’i lleoli yn ardal Bae Caerdydd, Caerdydd, Cymru. Mae cyfanswm arwynebedd y safle’n 4.7 ac agorwyd yr adeilad ar benwythnos 26-28 Tachwedd 2004 gyda chyngerdd agoriadol. Mae’r ganolfan wedi cynnal perfformiadau opera, ballet, dawns, comedi a sioeau cerdd ac mae’n cynnwys 2,497 o seddau. Mae Tŷ Opera Sydney yn ganolfan celfyddydau perfformio aml-lwyfan yn Sydney, De Cymru Newydd, Awstralia. Mae wedi’i leoli ar Bennelong Point yn Harbwr Sydney, yn agos at Bont Harbwr Sydney, mae’r cyfleuster yn gyfagos i brif ardal fusnes Sydney a’r Gerddi Botaneg Brenhinol, rhwng Sydney a Farm Coves. Mae seddau i 5,738 o bobl yn y lleoliad, ond y Neuadd Gyngherddau yw’r prif fan perfformio yn y Tŷ Opera. Mae 2,679 o seddau yn y Neuadd Gyngherddau, ac mae’n gartref i Gerddorfa Symffoni Sydney ac yn cael ei defnyddio gan nifer mawr o gyflwynwyr cyngherddau eraill. 

Mae’r ffaith bod cynyrchiadau poblogaidd yn ymweld â’r ddau leoliad hyn, a bod lle i niferoedd mawr iawn o bobl eistedd ynddynt ar yr un pryd, yn cynyddu poblogrwydd y lleoliad wrth i niferoedd mawr iawn o bobl ddod i’r lleoliad ar unwaith, sydd yn ei dro’n denu mwy o bobl o bellach i ffwrdd i ddatblygu diddordeb yn y lleoliad. Mae prif Neuadd Gyngherddau Tŷ Opera Sydney tua’r un maint â Chanolfan Mileniwm Cymru i gyd; mae’r ddau leoliad yn gallu dal tua’r un nifer o bobl. Mae hyn yn golygu y gallant gynnal a pherfformio’r un math o gynyrchiadau i gynulleidfaoedd a chael yr un ymateb ganddynt. Mae tua 4.5 miliwn o bobl yn ymweld â’r Tŷ Opera bob blwyddyn, a 1.5 miliwn o’r rhain yn mynd i weld sioe. Mae hyn yn awgrymu bod cynulleidfaoedd yn cael eu denu gan enwogrwydd a phoblogrwydd byd-eang y lleoliad, yn ogystal â’r perfformiadau a gynhelir. Mae’n cymryd nifer o flynyddoedd i leoliad ddatblygu statws a phoblogrwydd, ac mae pwyllgor celfyddydau Sydney wedi dweud bod y Tŷ Opera “wedi’i ddylunio a’i adeiladu mewn modd diguro”.
“Mae’n arbrawf eofn a gweledigaethol a gafodd ddylanwad oesol ar bensaernïaeth newydd diwedd yr 20fed ganrif,” yn ôl y pwyllgor. “Mae’r adeilad yn gofeb artistig wych ac yn eicon.”
Dywedir bod dros 20,000 o bobl yn gweithio yn y diwydiant celfyddydau ehangach yng Nghymru, felly ystyrir bod y Celfyddydau’n cael effaith sylweddol ar economi Cymru.  Yn ddiweddar, mae Canolfan Mileniwm Cymru wedi cael mwy a mwy o sylw ar wefannau teithio a llety fel atyniadau i dwristiaid ymweld â hwy wrth aros mewn gwestai. Mae hyn yn fantais – mae’n cynyddu poblogrwydd y Ganolfan ac yn denu mwy o dwristiaid a phobl sydd ddim yn lleol i ymweld â hi.  Yn ogystal â chynnal cynyrchiadau a sioeau fel ei gilydd, mae CMC yn lleoliad amlbwrpas sy’n croesawu seremonïau, sioeau gwobrau a chynadleddau. Mae CMC yn cynnal seremoni raddio’r Brifysgol Agored bob blwyddyn. Yn ogystal â chynyddu hyblygrwydd y ganolfan o ran beth mae’n gallu ei wneud, mae hyn yn cynyddu’r sbectrwm cyhoeddusrwydd ac yn hysbysebu’r ganolfan i amrywiaeth ehangach o bobl (Myfyrwyr ac Athrawon) 
O ran maint y gynulleidfa, mae maint y ddau leoliad yn debyg iawn felly maent yn gallu dal yr un nifer o bobl. Mae’r Tŷ Opera’n fwy o sefydliad ac felly bydd yn denu mwy o bobl, ac mae hefyd yn atyniad byd-eang oherwydd ei adeiledd, ei ymddangosiad a’i statws ac mae hynny’n rhoi mantais iddo o ran bod yn lleoliad mwy llwyddiannus. Mae hyn yn cyfrannu at ei ‘boblogrwydd’ ac wrth ymchwilio yn nhermau maint a phoblogrwydd, mae gan Dŷ Opera Sydney fantais dros Ganolfan Mileniwm Cymru.
Bydd swm y cyllid a’r cymorth gan y llywodraeth a gaiff lleoliadau fel hyn yn cyfrannu’n ddramatig at ganlyniad a llwyddiant terfynol y lleoliad. Heb gymorth na chyllid, bydd llawer llai o farchnata felly ni fydd yn gallu denu cynifer o bobl iddo. 
Darparodd Llywodraeth Cynulliad Cymru gyfraniad o £37m i adeiladu CMC. Roedd cost derfynol ei adeiladu’n £106.2m. Rhwng ei agoriad ym mis Tachwedd 2004 a mis Ebrill 2008, darparodd Llywodraeth Cynulliad Cymru £1.2m y flwyddyn i Ganolfan Mileniwm Cymru. Roedd hyn wedi’i wneud o £750,000 o gymorth refeniw a £450,000 fel cyfraniad at gronfa ad-dalu i gynnal a chadw’r adeilad. Ym mis Ebrill 2011, cafodd y cyfrifoldeb am ariannu CMC ei drosglwyddo o Lywodraeth Cymru i Gyngor Celfyddydau Cymru. Mae CMC yn cael £300k o gyllid cyfalaf y flwyddyn a £3.7m o gyllid refeniw y flwyddyn. Mae hyn yn creu cyfanswm cyfraniad o £4m; telir hyn o’r grant blynyddol gan Lywodraeth Cymru i Gyngor Celfyddydau Cymru. Yn ôl Llywodraeth Cynulliad Cymru, mae’r cyllid a roddir i’r diwydiant celfyddydau a pherfformio yng Nghymru’n bwysig iawn. Mae ymchwil yn dangos bod Canolfan Mileniwm Cymru mewn gwirionedd yn codi £4 am bob punt o arian cyhoeddus a fuddsoddir ynddi.  
Cyflwynir y gwaith hwn heb gyfeiriadau at ddiben y dasg synthesis. Atgoffir yr holl ymgeiswyr bod RHAID iddynt gyfeirio at eu ffynonellau yn nhestun a llyfryddiaeth eu prosiect. 

